
Rokok kretek, arak, kenderaan 
import bernilai lebih RMllj dirampas 
Oleh MOHAMAD NAUFAL 
MOHAMAD IDRIS 
utusannews@mediamulia.com.my 

KLANG: Jabatan Kastam Diraja 
Malaysia (JKDM) merampas se-
jumlah minuman keras, rokok 
kretek, kenderaan import dan 
ethanol bernilai lebih RMio juta 
di sekitar Petaling, Klang dan 
Kuala Selangor antara 22 Ogos 
hingga 27 September lalu. 

Ketua Pengarah Kastam, Da-
tuk Anis Rizana Mohd. Zainu-
din berkata, minuman keras 
dan ethanol dengan kadar 96 
peratus alkohol semula jadi itu 
dirampas dalam dua operasi 
berasingan di Pelabuhan Klang 
dan Tanjong Karang pada 25 dan 
26 September. 

"Rampasan minuman keras 
dan sebanyak 79,170.69 liter 
dan ethanol 67,980 liter bernilai 
masing-masing berjumlah 
RM3.106 juta dan RM7.16 juta. 

"Satu kes rampasan dibuat 
pada 26 September di Pelabuhan 
Utara dan Pelabuhan Barat, se-
mentara satu lagi kes di Tanjong 

ANIS Rizana Mohd. Zainudin menunjukkan kereta Porsche yang 
dirampas dalam pelbagai serbuan sejak Ogos hingga 4 Oktober lalu 
di Wisma Kastam, Pulau Indah, Klang. semalam. - UTUSAN / SADDAM 
YUSOFF 

Karang bersama 11,600 batang 
rokok putih di dua premis be-
rasingan. 

"Sementara ethanol pula 
dirampas dekat sebuah gudang 

di Pelabuhan Klang pada 27 
September dengan kerjasama 
Cawangan Siasatan Khas JKDM 
dan Pasukan Tempur Operasi 
Medan Kastam (COBRA) JKDM 

Zon Tengah, Unit II (Selangor)," 
katanya dalam sidang akhbar, 
hari ini. 

Tambahnya JKDM turut 
merampas 6,800 batang lagi 
rokok kretek dan putih bernilai 
RM35,500 dalam sebuah kereta 
yang diletakkan dekat kawasan 
parkir di Taman Subang Mas, 
Petaling Jaya pada 23 September 
lalu. 

Modus operandi yang digu-
nakan seperti bagi rampasan 
rokok kretek dan putih di Ta-
man Mas Subang adalah meng-
gunakan orang tengah untuk 
menghantar barangan tersebut 
di kedai, sementara bagi ram-
pasan di Tanjong Karang pula 
pemilik dan pekerja kilang men-
jadikan premis sebagai stor pe-
nyimpan barang larangan atau 
tidak berkastam. 

Bagi rampasan ethanol pula, 
pengimport membuat pengik-
raran palsu dalam Borang Kas-
tam l yang mengisytihar bahan 
kimia tersebut sebagai cecair 
sanitasi berasaskan alkohol. 

Terdahulu, dalam sidang 

akhbar sama, beliau memak-
lumkan JKDM turut merampas 
besi sekerap dan sisa elektronik 
(e-waste) dengan berat lebih 
3,000 tan metrik yang bernilai 
RM19.4 juta menerusi rampasan 
151 kontena dekat Pelabuhan 
Barat. 

Menerusi rampasan tersebut, 
jumlah keseluruhan rampasan 
kastam bagi tempoh tersebut 
adalah berjumlah RM30.4 juta. 

Jumlah tersebut termasuk 
rampasan enam buah kereta 
mewah jenis Porsche, Mit-
subishi dan Toyota bernilai 
RM794,000 yang dirampas di 
Pelabuhan Utara pada 22 Ogos 
lalu apabila wakil pengimport 
gagal mengemukakan permit 
import kereta mewah daripada 
Kementerian Pelaburan, Perda-
gangan dan Industri (MITI). 

Justeru, Anis Rizana menje-
laskan, kesemua kes rampasan 
disiasat di bawah Seksyen 135 
Akta Kastam 1967 iaitu mengim-
port apa-apa barangan larangan 
berlawanan dengan suatu lara-
ngan. + 

SUMMARIES
KLANG: Jabatan Kastam Diraja Malaysia (JKDM) merampas sejumlah minuman keras, rokok kretek, kenderaan import dan
ethanol bernilai lebih RMio juta di sekitar Petaling, Klang dan Kuala Selangor antara 22 Ogos hingga 27 September lalu. Ketua
Pengarah Kastam, Datuk Anis Rizana Mohd. Zainudin berkata, minuman keras dan ethanol dengan kadar 96 peratus alkohol
semula jadi itu dirampas dalam dua operasi berasingan di Pelabuhan Klang dan Tanjong Karang pada 25 dan 26 September.

